
ᓇᐃᒡᓕᒋᐊᖃᒻᖅᑕᐅᓯᒪᓪᓗᓂ ᑎᑎᕋᖅᑕᐅᓯᒪᓂᖓ ᐱᓕᕆᐊᕆᔭᐅᔪᒪᔪᖅ - ᐃᖃᓗᒃᑑᑦᓯᐊᕐᒥ ᓄᓇᓄᑦ ᐃᒪᕐᓄᓪᓗ 
ᓴᓗᒻᒪᖅᓴᐃᕕᒃᓴᓕᐊᖑᔪᒪᔪᖅ  

ᑖᓐᓇ ᐃᖃᓗᒃᑑᑦᓯᐊᑉ ᓄᓇᓄᑦ ᐃᒪᕐᒧᓪᓗ ᓴᓗᒻᒪᖅᓴᐃᕕᒃᓴᓕᐊᖑᔪᒪᔪᖅ ᐃᒻᒪᖄᑎᒋᐸᓗᑦ ᐅᖓᓯᖕᓂᖃᖅᑎᒋᓇᔭᖅᑐᖅ  
700 ᒦᑕᓂᒃ ᐃᖃᓗᒃᑑᑦᓯᐊᑉ ᐅᐊᖕᓇᖅᐸᓯᒋᐊᖓᑦᑕ ᑲᓇᖕᓇᖅᐸᓯᐊᓂᒃ, ᕼᐊᒪᓚᒃᑯᑦ ᖁᖅᑕᓄᑦ ᐊᒃᑕᕐᕕᐊᑕ 
ᐊᑭᐊᓃᓐᓇᔭᖅᑐᖅ ᕼᐊᒻᓚᐅᒃᑯᑦ ᓄᓇᖁᑖᓂᒃ ᐊᑐᖅᑐᐊᕐᕕᐅᓇᔭᖅᑐᒦᓐᓂᐊᕐᓗᓂ. ᑖᓐᓇ ᓴᓇᔭᐅᔪᒪᔪᖅ ᐊᒃᑕᕐᕕᖕᒦᑦᑐᑦ 
ᑕᐃᒫᑦᓯᐊᖅ ᑲᒪᒋᔭᐅᓂᖃᖃᑦᑕᕈᓐᓇᖁᓪᓗᒋᑦ ᐃᖃᓗᒃᑑᑦᓯᐊᕐᒦᖔᕐᓂᑯᐃᑦ. ᓴᓇᔭᐅᓕᕈᒥ ᓴᓗᒪᐃᖅᓯᒪᔪᓂᒃ ᓄᓇᓂᒃ 
ᐊᐳᑦ/ᐃᒪᖅ ᐱᓕᕆᐊᕆᔭᐅᔪᑦ ᐱᔭᕇᖅᑕᐅᔭᕋᐃᒃᐸᑕ ᓴᓗᒻᒪᖅᓴᖅᑕᐅᔪᓐᓇᖃᑦᑕᕐᓂᐊᖅᑐᑦ ᐊᑯᓂᐅᙱᓐᓂᖅᓴᕐᓗ 
ᓴᓗᒻᒪᖅᓴᖅᑕᐅᔭᕆᐊᓕᕈᓃᐅᒐᓗᐊᑦ ᕿᓚᒻᒥᐅᓂᓴᖅ ᓴᓗᒻᒪᖅᓴᖅᑕᐅᔪᓐᓇᓛᖃᑦᑕᖁᓪᓗᒋᑦ ᐊᒃᑕᕐᕕᒡᓗ 
ᓴᐅᔭᐅᕙᓪᓕᐊᖃᑦᑕᓛᕈᓐᓇᖁᓪᓗᒍ ᐅᓪᓗᑕᒪᖅ ᓴᓗᒪᔪᒥᒃ ᓄᓇᒥᑦ.  

ᑖᓐᓇ ᓴᓗᒻᒪᖅᓴᐃᕕᒃᓴᖅ ᓇᑖ ᓯᑐᖃᖓᔪᒥᒃ ᐃᓕᓯᒥᕕᐅᓛᖅᑐᖅ ᐃᑯᐊᕐᒥᖃᕐᓗᓂᓗ ᑕᒪᒃᑯᐊ ᓄᓇᑕᖅᑕᐅᔪᑦ 
ᓴᓗᒪᐃᑦᑐᑦ ᐅᖅᓱᕐᔪᐊᖏᓐᓇᐃᑦ, ᓯᑐᖃᖓᔪᒥᒃ ᐃᑭᐊᕐᒥᖃᖅᑐᒥᒃᑕᐅᖅ ᐃᒪᐃᑦ/ᐊᐳᑏᓪᓗ ᐅᖅᓱᕐᔪᐊᖏᓐᓇᐃᑦ ᐊᒻᒪᓗ 
ᐊᑦᑕᓇᖅᑐᖅᑕᖃᖅᑐᓪᓗ ᓯᕐᓗᐊᒃᓴᖅ ᑕᐃᒪᐃᑦᑐᖅᑕᖃᓛᕆᓪᓗᓂᑦᑕᐅᖅ. ᓴᓗᒪᐃᑦᑐᑦ 
ᓴᓗᒻᒪᖅᓴᐃᕕᖕᒧᐊᖃᖅᑕᐅᖃᑦᑕᓛᖅᑐᑦ ᐊᒃᑕᑰᖅᑕᐅᒃᑯᑦ ᑯᕕᐅᕋᕐᕕᐅᔪᒦᖔᕐᓗᑎᒃ, ᒪᓂᒃᓴᐃᑎᓄᑦ ᖃᓗᕋᐅᑎᖃᖅᑐᓄᑦ 
ᐸᓂᖅᓯᖅᑕᐅᖃᑦᑕᕋᔭᖅᑐᑦ ᐸᓂᖅᓯᖅᑕᐅᕙᓪᓕᐊᓚᐅᕐᓗᑎᒃ, ᐊᓯᔾᔨᖅᑐᖅᑕᐅᔭᕆᐊᖃᕈᒥ 
ᐃᓚᒋᐊᖅᑕᐅᔭᕆᐊᖃᕈᓂᓘᓐᓃᑦ ᓄᓇ ᓱᕈᖕᓇᖅᑐᖅᑕᓖᑦ ᓄᖑᑎᖅᑕᐅᔭᕆᐊᖃᕐᓂᕈᒥᒃ ᖁᐱᕐᕈᓛᓄᑦ ᑕᐃᒪᒫᒃ 
ᓴᓗᒻᒪᖅᓴᖅᑕᐅᖃᑦᑕᕈᓇᓛᕐᒥᔪᑦ . ᓴᓗᒻᒪᖅᓴᖅᑕᐅᔭᕇᕋᐃᒍᑎᒃ ᓱᕈᖕᓇᖅᑐᖅᑕᖃᕈᓐᓃᕆᐊᖏᓐᓂᒃ 
ᖃᐅᔨᒋᐊᖅᑕᐅᓚᐅᖄᕐᓗᑎᒃ ᖃᓄᐃᙱᒃᑯᑎᒡᓗ ᕼᐊᒪᓚᒃᑯᑦ ᐊᒃᑕᕐᕕᐊᓄᑦ ᓈᕕᕋᖅᑕᐅᖃᑦᑕᓛᖅᑐᑦ ᐊᓯᖏᓐᓄᓪᓘᓐᓃᑦ 
ᐊᑐᒐᐅᔪᓐᓇᕐᓗᓂ. ᐃᒪᖅ ᐊᐳᑏᓪᓗ ᑐᖅᑯᖅᑕᐅᓯᒪᑲᐃᓐᓇᖃᑦᑕᓛᖅᑐᑦ ᓴᓗᒪᐃᑦᑐᑦ ᓱᕈᖕᓇᖅᑐᖅᑕᓖᓪᓗ 
ᐅᖅᓱᕐᔪᐊᖏᓐᓇᐃᑦ ᐃᒪᕐᒧᑦ ᓴᓗᒻᒪᖅᓴᐃᕕᖕᒧᐊᖃᑦᑕᐅᖃᑦᑕᓛᖅᑐᑦ ᓴᓗᒻᒪᖅᓴᖅᑕᐅᔭᕇᕈᑎᒡᓗ ᓄᓇᒧᓪᓗ ᐃᒻᒪᖅ 
ᐃᓚᔭᐅᖃᑦᑕᕐᓗᓂ ᓴᓗᒻᒪᖅᓴᖅᑕᒐᐅᓂᑯᕕᓂᕐᓄᑦ ᓄᓇᒧᑦ ᐊᒃᑕᕐᕕᐅᑉ ᖄᖓᓄᐊᖃᖅᑕᐅᔪᓂᓃᑦ ᑯᕕᔭᐅᓗᑎᒡᓘᓐᓃᑦ 
ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦᑕ ᒪᓂᒃᑕᐅᔪᒃᓴᓕᐊᕕᓂᖏᑦ ᒪᓕᒡᓗᒋᑦ. ᐊᒃᑕᑰᕐᕕᒃᓴᐅᑲᐃᓐᓇᖃᑦᑕᓛᖅᑐᑦ ᓄᓇᓄᑦ 
ᐃᒪᕐᓘᑎᓄᓪᓗ ᐃᓕᐅᖃᐃᕕᐅᑲᐃᓐᓇᖃᑦᑕᓛᖅᑐᖅ ᐴᖅᖃᕆᐊᖃᖅᑐᓄᑦ ᐊᒻᒪ /ᐅᕝᕙᓘᓐᓃᑦ ᖃᓪᓗᓈᑦ ᓄᓇᖓᑦᑕ 
ᐊᒃᑕᕐᕕᐊᓄᑦ ᐅᒥᐊᕐᔪᐊᒃᑯᑦ ᐊᒡᔭᖅᑐᖅᑕᐅᖃᑦᑕᕐᓗᑎᒃ.  

ᓴᓗᒻᒪᖅᓴᐃᕕᒃᓴᓕᐅᓚᐅᖅᑎᓐᓇᖏᑦ, ᑕᒪᒃᑯᐊ ᓄᓇᐃᑦ ᐃᒪᐃᓪᓗ ᓴᓗᒻᒪᖅᓴᖅᑕᐅᔪᒃᓴᑦ ᓱᓇᑕᖃᕆᐊᖏᓐᓂᒃ 
ᐃᓚᓯᒪᔭᕿᐊᖏᓐᓂᒃ ᖃᐅᔨᓴᖅᑕᐅᖃᑦᑕᓛᖅᑐᑦ ᐊᕙᑎᒥᐅᑕᓃᑦᑐᑦ ᖃᓄᐃᒋᐊᖏᓐᓂᒡᓗ ᖃᐅᔨᓴᖅᑕᐅᖃᑦᑕᕐᓗᑎᒃ 
ᐊᐅᓚᑕᐅᓕᖅᐸᑦ ᓴᓗᒻᒪᖅᓴᐃᕕᒃᓴᖅ. ᐅᑭᐅᓂᒃ ᑕᓪᓕᒪᓗᐊᓂᒃ ᐊᑐᖅᑕᐅᖃᑦᑕᕋᔭᖅᑐᖅ ᓴᓗᒻᒪᖅᓴᐃᕕᒃᓴᖅ 
ᐊᑐᖅᑕᐅᔭᕇᕈᓂᓗ ᖃᐅᔨᒋᐊᓛᖅᑐᑦ ᐊᑐᖅᑕᐅᔪᓐᓇᒃᑲᓐᓂᕈᓐᓇᓛᕆᐊᖓᓂᒃ  

 


